
«ՄԻՋԱԶԳԱՅԻՆ ԱՐԵՎԱՅԻՆ ԴԱՇԻՆՔԻ (ՄԱԴ) ՀԻՄՆԱԴՐՄԱՆ ՄԱՍԻՆ» 
ՇՐՋԱՆԱԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ 

	1. ՀՀ արտաքին գործերի նախարարություն 
	19.02.2024թ.

	
	1111/9100-24

	ԵԶՐԱԿԱՑՈՒԹՅՈՒՆ
 «ՄԻՋԱԶԳԱՅԻՆ ԱՐԵՎԱՅԻՆ ԴԱՇԻՆՔԻ (ՄԱԴ) ՀԻՄՆԱԴՐՄԱՆ ՄԱՍԻՆ» 
ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ ՎԱՎԵՐԱՑՄԱՆ ԿԱՄ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ
ՎԵՐԱԲԵՐՅԱԼ

Միջազգային արևային դաշինքը հիմնադրվել է Հնդկաստանի և Ֆրանսիայի համատեղ ջանքերի շնորհիվ՝ կլիմայի փոփոխության դեմ աշխատանքները մեկտեղելու և արևային էներգիայի ռեսուրսները լայնորեն կիրառելու նպատակով: Դաշինքի հայեցակարգը մշակվել է 2015թ. Փարիզում կայացած Կլիմայի փոփոխության մասին ՄԱԿ-ի շրջանակային կոնվենցիայի 21-րդ համաժողովի (COP21) շրջանակներում: 2020թ. Դաշինքը փոփոխություններ է կատարել իր հիմնարար փաստաթղթում Շրջանակային համաձայնագրի մեջ, որի համաձայն ՄԱԿ-ի բոլոր անդամ երկրները հնարավորություն ունեն միանալու Դաշինքին: Ներկայումս Դաշինքի շրջանակային համաձայնագիրը ստորագրել են 118 պետություն, որոնցից 97-ը ներկայացրել են վավերացման անհրաժեշտ փաստաթղթերը՝ դաշինքի լիիրավ անդամ դառնալու համար։ Դաշինքի որոշումներ կայացնող մարմինը անդամ երկրների համապատասխան ոլորտի նախարարների մակարդակով տարին մեկ անգամ գումարվող վեհաժողովն է: Դաշինքի կենտրոնակայանը գտնվում է Հնդկաստանում:
2023թ․ նոյեմբերի 30-ից դեկտեմբերի 12-ը Դուբայում (ԱՄԷ) կայացած Կլիմայի փոփոխության մասին ՄԱԿ շրջանակային կոնվենցիայի անդամ երկրների 28-րդ համաժողովի շրջանակներում Հայաստանի Հանրապետությունը միացել է «Վերականգնվող էներգիայի աղբյուրների եռապատկման և էներգաարդյունավետության համակարգերի կրկնապատկման» վերաբերյալ մի շարք անդամ երկրների կողմից նախաձեռնված հանձնառությանը, ինչի իրագործման հարցում կարևոր դերակատարում կարող է ունենալ «Միջազգային արևային դաշինքի հիմնադրման մասին» շրջանակային համաձայնագրին ՀՀ միանալու հանգամանքը։
Վերականգնվող էներգետիկան հանդիսանում է Հայաստանի էներգետիկ համակարգի զարգացման կարևորագույն ուղղություններից մեկը։ Վերջին տարիներին մասնավորապես մեծ զարգացում է ապրել արևային էներգետիկան։ Այսօր արդեն արտադրված էլեկտրաէներգիայի կառուցվածքում արևային կայաններից արտադրվում է ընդհանուր էլեկտրաէներգիայի ավելի քան 5 տոկոսը։ Էներգետիկայի զարգացման ռազմավարական ծրագրով նախատեսվում է 2030թ. արևային էներգիայի մասնաբաժինը հասցնել ընդհանուրի մեջ 15 տոկոսի:
Հաշվի առնելով վերոգրյալը՝ 2023 թվականի նոյեմբերի 16-ին ստորագրված «Միջազգային արևային դաշինքի (ՄԱԴ) հիմնադրման մասին» 
շրջանակային համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

ՏԵՂԵԿԱՆՔ
«ՄԻՋԱԶԳԱՅԻՆ ԱՐԵՎԱՅԻՆ ԴԱՇԻՆՔԻ (ՄԱԴ) ՀԻՄՆԱԴՐՄԱՆ ՄԱՍԻՆ» ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ ՈՒԺԻ ՄԵՋ ՄՏՆԵԼՈՒ ԿԱՐԳԻ ՎԵՐԱԲԵՐՅԱԼ
«Միջազգային արևային դաշինքի (ՄԱԴ) հիմնադրման մասին» շրջանակային համաձայնագիրը (այսուհետ՝ Համաձայնագիր) ստորագրվել է  2023թ. նոյեմբերի 16-ին, Հայաստանի Հանրապետության կողմից Համաձայնագիրը ստորագրել է ՀՀ ԱԳ նախարարի տեղակալ Մնացական Սաֆարյանը: 
Համաձայնագրի վավերացումը, ընդունումը կամ հաստատումն իրականացվում է պետությունների կողմից՝ իրենց համապատասխան սահմանադրական գործընթացներին համապատասխան: Համաձայնագիրն ուժի մեջ է մտնում վավերացման, ընդունման կամ հաստատման տասնհինգերորդ փաստաթուղթն ի պահ հանձնելու օրվանից հետո երեսուներորդ օրը:
2024թ. փետրվարի 19-ի դրությամբ Համաձայնագիրը ստորագրել է 118 պետություն, վավերացվել է 97 պետության կողմից: 


	Ընդունվել է:

	2. ՀՀ արդարադատություն նախարարություն
	[bookmark: _GoBack]20.12.2024թ.

	
	//53543-2023

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԵԶՐԱԿԱՑՈՒԹՅՈՒՆԸ
«ՄԻՋԱԶԳԱՅԻՆ ԱՐԵՎԱՅԻՆ ԴԱՇԻՆՔԻ ՀԻՄՆԱԴՐՄԱՆ ՄԱՍԻՆ» ՇՐՋԱՆԱԿԱՅԻՆ ՀԱՄԱՁԱՅՆԱԳՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՀԱՄԱՁԱՅՆԱԳԻՐԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ
ԱՌԿԱՅՈՒԹՅԱՆ ՄԱՍԻՆ


«Միջազգային արևային դաշինքի հիմնադրման մասին» շրջանակային համաձայնագիրը (այսուհետ՝ Համաձայնագիր) չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 3-րդ կետի և ՀՀ «Միջազգային պայմանագրերի մասին» օրենքի 10-րդ հոդվածի 2-րդ մասի 3-րդ կետի համաձայն՝ Հայաստանի Հանրապետության համար միջազգային կազմակերպությանը անդամակցություն նախատեսելու հիմքով։ 
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:         
	Ընդունվել է: 

	3. ՀՀ ֆինանսների նախարարություն
	10.01.2024թ.

	
	04/5-2/307-2024

	ԵԶՐԱԿԱՑՈՒԹՅՈՒՆ
2023թ. նոյեմբերի 16-ին ստորագրված «Միջազգային արևային դաշինքի հիմնադրման մասին» շրջանակային համաձայնագրում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին



2023թ. նոյեմբերի 16-ին ստորագրված «Միջազգային արևային դաշինքի հիմնադրման մասին» շրջանակային համաձայնագրում առկա են Հայաստանի Հանրապետության համար ֆինանսական պարտավորություններ նախատեսող դրույթներ (մասնավորապես՝ Համաձայնագրի 10-րդ հոդվածը կարող է հանգեցնել ՀՀ պետական բյուջեի եկամուտների նվազեցման):

	Ընդունվել է:

	4. Պետական գույքի կառավարման կոմիտե
	28.12.2023թ.

	5. 
	01/12.8/9231-2023

	«Միջազգային արևային դաշինքի (ՄԱԴ) հիմնադրման մասին» շրջանակային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է:



